
Bakı şəhəri, 14 sentyabr 2018-ci il 
 
Azərbaycan Respublikası Nazirlər Kabinetinin 2009-cu il        
17 sentyabr tarixli 142 nömrəli qərarı ilə təsdiq edilmiş 
“Avtomobil nəqliyyatı ilə yüklərin daşınması Qaydaları”nda 
,,,,,,,,,,,,,,,,,,,,,,,dəyişikliklər edilməsi barədə 
 

“Yol hərəkəti haqqında” Azərbaycan Respublikasının 
Qanununda dəyişikliklər edilməsi barədə” Azərbaycan Respublika-
sının 2018-ci il 23 fevral tarixli 1016-VQD nömrəli Qanununun tətbiqi 
və “Yol hərəkəti haqqında” Azərbaycan Respublikası Qanununun 
tətbiq edilməsi barədə” Azərbaycan Respublikası Prezidentinin 1998-
ci il 22 noyabr tarixli 24 nömrəli Fərmanında dəyişikliklər edilməsi 
haqqında” Azərbaycan Respublikası Prezidentinin 2018-ci il 17 aprel 
tarixli 1926 nömrəli Fərmanının 1.4-cü bəndinin icrasını təmin         
etmək məqsədi ilə Azərbaycan Respublikasının Nazirlər Kabineti 
QƏRARA ALIR: 

Azərbaycan Respublikası Nazirlər Kabinetinin 2009-cu il 17 
sentyabr tarixli 142 nömrəli qərarı (Azərbaycan Respublikasının 
Qanunvericilik Toplusu, 2009, № 9, maddə 746; 2014, № 8, maddə 
1013; 2017, № 5, maddə 981, № 9, maddə 1752) ilə təsdiq edilmiş 
“Avtomobil nəqliyyatı ilə yüklərin daşınması Qaydaları”nda aşağıdakı 
dəyişikliklər edilsin: 

1. 2.1.18-ci yarımbəndin sonunda nöqtə işarəsi nöqtəli vergül 
işarəsi ilə əvəz edilsin və aşağıdakı məzmunda 2.1.19-cu yarımbənd 
əlavə edilsin: 

“2.1.19. taxoqraf – avtonəqliyyat vasitəsinin hərəkətinə, o 
cümlədən qət edilmiş məsafəyə, hərəkətin sürətinə, habelə 
sürücülərin iş və istirahət dövrlərinə dair bütün məlumatları fasiləsiz 
olaraq ölçmək və ya qeydə almaq məqsədi ilə həmin avtonəqliyyat 
vasitəsində quraşdırılan elektromexaniki və ya elektron nəzarət 
cihazı.”. 

2. Aşağıdakı məzmunda 42.1.14-cü yarımbənd əlavə edilsin: 
“42.1.14. beynəlxalq və ölkədaxili (şəhərlərarası və rayonlar-

arası) yük daşımalarını yerinə yetirən avtonəqliyyat vasitələrini 
taxoqrafla təchiz etmək.”. 

3. VII fəslin adında “və sifarişçinin” sözləri “, sifarişçinin və 
sürücünün” sözləri ilə əvəz edilsin. 

4. 47-ci hissənin adında “və sifarişçinin” sözləri “, sifarişçinin və 
sürücünün” sözləri ilə əvəz edilsin və həmin hissəyə aşağıdakı 
məzmunda 47.17-1-ci bənd əlavə edilsin: 

“47.17-1. Şəhərlərarası və rayonlararası yük daşımalarını təşkil 
edən daşıyıcılar və yerinə yetirən sürücülər müvafiq daşımaların 
taxoqraf olmadan, habelə taxoqrafın yoxlanması haqqında 
şəhadətnamə və ya müvafiq möhür olmadan, yaxud yoxlanma 
müddəti bitmiş və ya plomblanması pozulmuş, tamamilə və ya hər 
hansı funksiyası işləməyən taxoqrafla, taxoqrafın qeydiyyata aldığı 
məlumatlar saxtalaşdırılmaqla yerinə yetirilməsinə görə məsuliyyət 
daşıyırlar.”. 

5. 48-ci hissənin adında “və sifarişçinin” sözləri “, sifarişçinin və 
sürücünün” sözləri ilə əvəz edilsin və həmin hissəyə aşağıdakı 
məzmunda 48.3-1-ci bənd əlavə edilsin: 

“48.3-1. Beynəlxalq yük daşımalarını təşkil edən daşıyıcılar və 
yerinə yetirən sürücülər daşımaların taxoqraf olmadan, habelə 
taxoqrafın yoxlanması haqqında şəhadətnamə və ya müvafiq möhür 
olmadan, yaxud yoxlanma müddəti bitmiş və ya plomblanması 
pozulmuş, tamamilə və ya hər hansı funksiyası işləməyən taxoqrafla, 
taxoqrafın qeydiyyata aldığı məlumatlar saxtalaşdırılmaqla yerinə 
yetirilməsinə görə məsuliyyət daşıyırlar.”. 

